
1. Իրավական ակտի անհրաժեշտությունը (նպատակը)
[bookmark: _GoBack]Ներկայացված Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը բխում է Հայաuտանի Հանրապետության և Աuիական զարգացման բանկի միջև 2009 թվականի uեպտեմբերի 15-ին uտորագրված Շրջանակային ֆինանuավորման համաձայնագրի (Հյուuիu-հարավ ճանապարհային միջանցքի ներդրումային ծրագիր (ծրագիր)), Հայաuտանի Հանրապետության և Աuիական զարգացման բանկի միջև 2009 թվականի հոկտեմբերի 12-ին uտորագրված “Հյուuիu-հարավ ճանապարհային միջանցքի ներդրումային ծրագիր -ծրագիր 1 (հատուկ գործողություններ)” վարկային համաձայնագրի ներքո իրականացվող հողերի օտարման և տարաբնակեցման ծրագրի պահանջներից: 
ՀՀ կառավարությունը 06.09.2012 թվականի N 1139-Ն որոշմամբ հաստատել է Տրանշ-2 (Աշտարակ-Թալին) ճանապարհահատվածի Հյուսիս-հարավ ճանապարհային միջանցքի ներդրումային ծրագրի հողի օտարման և տարաբնակեցման ծրագիրը (այսուհետ՝ ՀՕՏԾ), իսկ 06.09.2012 թվականի N 1140-Ն որոշմամբ հաստատել է Տրանշ-2 (Աշտարակ-Թալին) ճանապարհահատվածի ՀՕՏԾ փոխհատուցման ամփոփ բյուջեն, որի 4-րդ կետով  Հայաստանի Հանրապետության տրանսպորտի և կապի նախարարին հանձնարարվել է՝ ծրագրով ազդեցության ենթակա հողամասերի և դրա վրա տեղակայված անշարժ գույքի սեփականատերերի հետ Հայաստանի Հանրապետության օրենսդրությամբ սահմանված կարգով կնքել համապատասխան պայմանագրեր: ՀՀ Թալին, Կաքավաձոր, Ներքին Բազմաբերդ, Արուճ, Շամիրամ համայնքների սեփականություն հանդիսացող մի շարք հողամասեր գտնվում են ծրագրով ազդեցության ենթակա տարածքներում: Նշված համայնքների ավագանիների որոշումներով ազդեցության ենթակա համայնքային սեփականություն հանդիսացող հողամասերը որոշվել է ուղղակի վաճառքի ձևով օտարել Հայաստանի Հանրապետությանը՝ ՀՀ կառավարության 14.01.2010 թվականի 14-Ա որոշմամբ ՀՀ կառավարության հավանությանն արժանացած ծրագիրն իրականացնելու  նպատակով: Ծրագրի իրականացման արդյունքում կստեղծվեն արդյունավետ ենթատարածաշրջանային տարանցիկ ճանապարհներ, կմեծանան առևտրի շրջանառությունն ու մրցակցությունը, կնվազեն փոխադրումների ծախսերը, կմեծանան առևտրային շուկաները, կզարգանա պետական և ենթատարածաշրջանային տրանսպորտային ցանցը, իսկ համայնքների համար կստեղծվեն նոր աշխատատեղերի հնարավորություններ և կմեծանա սոցիալական ծառայությունների հասանելիությունը:
1.1	Կարգավորման հարաբերությունների ներկա վիճակը և առկա խնդիրները
Հայաստանի Հարապետության հողային օրենսգրքի 66 հոդվածի 1-ին մասի 5-րդ կետի պահանջներին համապատասխան, վերը նշված համայնքները ՀՀ կառավարության համաձայնությունը ստանալու նպատակով դիմել են ՀՀ Արագածոտնի մարզպետին՝ համայնքային սեփականություն հանդիսացող հողերը ուղղակի վաճառքի ձևով օտարելու համար:   
Օտարվող հողամասերի վաճառքի գները սահմանվել են ՀՕՏԾ-ով և դրա փոխհատուցման բյուջով և հաշվարկվել են ՀՀ կառավարության “Հյուսիս-հարավ ճանապարհային միջանցքի ներդրումային ծրագրի հողի օտարման և տարաբնակեցման շրջանակը և փոխհատուցման սկզբունքները հաստատելու մասին”  ՀՀ կառավարության 16.09.2010 թվականի N 1274-Ն որոշման պահանջների և ԱԶԲ Տարաբնակեցման քաղաքականության սկզբունքների հիման վրա:  
1.2	Առկա խնդիրների առաջարկվող լուծումները
Հյուսիս-հարավ ճանապարհային միջանցքի ներդրումային ծրագրի շրջանակներում Տրանշ-2 (Աշտարակ-Թալին) ճանապարհահատվածի հողի օտարման և տարաբնակեցման ծրագիրը նշված համայնքների հողերի օտարման, ինչպես նաև դրանց համապատասխան փոխհատուցումն իրականացնելու նպատակով` առաջարկվում է ծրագրով ազդեցության ենթակա համայնքների սեփականությունը հանդիսացող հողամասերը ՀՀ հողային օրենսգրքի 66 հոդվածի 1-ին մասի 5-րդ կետով սահմանված կարգով՝ ուղղակի վաճառքի ձևով օտարել Հայաստանի Հանրապետությանը, ի դեմս ՀՀ տրանսպորտի և կապի նախարարության:
2. Կարգավորման առարկան
Նախագծի առարկան Հյուսիս-հարավ ճանապարհային միջանցքի ներդրումային ծրագրի շրջանակներում համայնքային հողերի օտարման գործընթացի կարգավորումն է:
3. Իրավական ակտի կիրարկման դեպքում ակնկալվող արդյունքը
Հայաստանի Հանրապետության կառավարության “Հյուսիս-հարավ ճանապարհային միջանցքի ներդրումային ծրագրով նախատեսված համայնքների սեփականության հանդիսացող հողերի՝ ծրագրի նպատակների համար օտարման գործընթացի առավել արդյունավետ և արագ իրականացման ապահովումն է, ինչպես նաև ՀՕՏԾ-ով ամրագրված փոխհատուցման տրամադրումը:

